· Bigarren garaia
 1936. urtetik 1960ko hamarkadaren hastapenera doa. Irratiak bi gertaera
eta bizi izan zituen  mugarri periodo honetan: irratsaio baten emanaldia eta II Mundu Gerra. Bi gudaldik markatzen dute irratiaren historia.

Bestalde, II. Mundu-Gerrak irratiaren beste ezaugarri bat jarri zuen agerian: irratibidea

egokia izan zitekeen jendearen animoak eta pentsamenduak aldatzeko edo berrindartzeko.

Beraz, irrati-informazioak zentsura ezagutu zuen. Estatu Batuetan ere zentsura aldarrikatu eta The Censorship Code indarrean jarri zen 1942ko otsailaren 15ean; irrati-estazioek zuten aliatuen gerra-ekintza militarrei buruzko informaziorik eman, arduradun politikoek emandako informazioa salbu. Hori autozentsura ekintzatzat hartu duen autorerik ere izan da. Dena dela, informazio-egarria gero eta handiagoa zen japoniarrek Pearl Harbor erasotu zutenenetik, 1941 eko abenduaren 7az geroz.

Bestalde, esan dezagun 1940. urterako irratia estatubatuar gehienentzat informazio-itu-

rri nagusia zela, berek ezagutu eta adierazitakoaren arabera (Berrrand, 1983, 46).

Gerra-garaian eredu bi suma daitezke irratiaren alorrean: alemaniarra eta britainiarra.

Bata autoritarioa, bestea nahiko profesionala.

Alemaniako irrati nazionalsozialistaren antolaketa Joseph Goebbels-en langintza izan

zen. 1932tik Propaganda-Ministerioa antolatzen aritu zen, apurka-apurka estazio guztien

botere ekonomiko-politikoaz jabetuz. 1938an uhin motzeko zerbitzuari hasiera eman zion, emanaldiak Brkainia Handira eta geroago Frantziara ere bideratuz. Urte bat geroago zeharo debekatu zuen atzerriko estazioak entzutea, interferentziak edo trabak ere jarriz, jendeak estazio haiek sintoniza ez zitzan. 1943. urtean Joseph Goebbels-en agintepean uhin luzeko 107 estazio eta uhin motzeko 23 zeuden; uhin motzean 207 informazio- eta propaganda-emanaldi egiten ziren 53 hizkuntzatan (Faus, 1981, 72). Irratia gerrako helmugen mesedetan zegoen, eta horretarako funtzionatzen zuen.

Hego Euskal Herrian, irratitik emititzen zen informazioa Franco diktadoreaten erregi-

menak kontrolatzen zuen. 1950ko hamarkadan finkaruz joan zen irrati frankista institu-

zionala: Radio Alava, Radio Juventud de Eibar, Radio Juventud de Vizcaya —azkeneko

biak Cadena Azul de Radiodifusion katearen barruan—. Radio Popular-ek 1959an Iruñeko estazioa sortu zuen, baita bi urte geroago Loiolakoa, eta 1962an Donostiakoa ere.

Penintsulatik kanpo Radio Euzkadi eta Radio España erresistentziaren boza bihurtu

ziren. Hego Euskal Herriko herrkarrengana iristeko asmoz, Radio Euzkadik 22 urteko his-

toria isildua garatu zuen. Lehenbizi 1946tik 54ra bitartean Iparraldetik emititu zuen, beste alderdiaren ahotsa, galtzaileen ahotsa izaki, Eusko Jaurlaritza legitimoaren boza hain zuzen ere. Geroago, EGI erakundeak zuzia hartuko zuen Caracas-en 1965-1977 urteen bitartean.

Gerraostean bere harrikoskorra ipini zuen Radio Euzkadik, nazioarteko komunitateak

Francoren erregimena egotziko zuelakoan, eta falangista eta erreketeen aurka egin zuen, herritar gehienei ahotsa kendu zietenen kontra preseski. Oraindik orain ezagutu gabeko lanaren ezagupena egon da, euskal irrati elebidun horren historiaren berri oraintsu eman baitigute zenbait autorek (Arrieta et al., 1998).

Garai honetan gertatutako berrikuntza teknologikoak oinarrizko lau elementu ekarri

zituen: FMren garapena, transistoreen aplikazioa, estereofonia eta magnetofonoaren asmatzea (Cebrian, 1994, 37). Lauek izan zuten eragin handia informazio-irratian. Hortaz, informazio-irratiaren izaera agerian zen Estatu Batuetako kate nagusietan, baita

musika-saioen apaltzea ere, L. White-ren kopuruetan ikus daitekeen bezala.

Franco-ren erregimenak nazioarte-mailan onespena irabazi nahian, Vatikanoarekin

ituna sinatu eta aukera eman zion Eliza katolikoari estazio propioak eduki ahal izateko. Hitzarmena 1953an izenpetu zuten eta 1957az geroztik COPE (Cadena de Ondas Populares Españolas) katean bildu ziren estazio berriak.

Hego Euskal Herriko irratietan, Espainiakoetan bezalaxe, lehiaketak, disko eskainiak,

jendearen partehartzea estudioetan eta irrati-serialen arrakasta gertatu ziren. Kirol-irrarilarien sasoia (SER-ek Carrusel Deportivo irratsaioa sortu zuen 1953an) eta ahots oneko hizlari aurkezle eta aktoreen garai ere izan zen.
